
La natira è mia 
fontauna d’inspiraziun
La collecziun «Cocon» da Nina Catrina
Haas da Rabius è nominada per la con-
currenza da moda Swiss Talent Award. 7

100 onns
«Las Tuors»
Il stabiliment extraordinari cun il num
«Las Tuors» a Sent festivescha quest onn
il giubileum da 100 onns. LA VOUSCH DA SURMEIR

Servetsch d’abunents e da
distribuziun: tel. 0844 226 226

■ COMMENTARI

A Flem stat la 
periferia el center

DA MARTIN CABALZAR

Duront las proximas treis
jamnas ei Flem/Surselva

la metropola politica dalla
Svizra e stat el focus digl inte-
ress dallas medias naziunalas.
Ellas vegnan a rapportar ex-
tendidamein da quei che cuo-
ra e passa enteifer ed ordeifer il
parlament. Capeivel che biars
vulan nezegiar la caschun da
semetter en scena en optica fa-
voreivla. Buca mo per Flem,
era per la regiun Surselva, la
Romontschia ed il cantun
Grischun eis ei ina schanza da
mussar nossas bellezias e fer-
mezias, d’enfilar contacts, pro-
mover simpatias e sensibilisar
parlamentaris e publicitad per
nos basegns e problems.

N us lein buca far quei
primarmein sco ruga-

durs, selamentauners e ca-
tschadurs da subvenziuns.
Nus lein buca sepresentar sco
regiun perifera e moribunda,
mobein sco regiun innovativa
ed activa el center dallas Alps
cun buns potenzials econo-
mics e culturals ch’ein digns
da vegnir manteni era egl in-
teress d’ina Svizra multifara.
La preschientscha romontscha
astga buca sedegradar a fol-
clora e cosmetica, la finala eis
ei il romontsch ch’ei staus ina
dallas raschuns principalas
da vegnir el Grischun. La so-
lidaritad denter regiuns
muntagnardas, aglomera-
ziuns e centers urbans astga
buca valer mo sco frasa decla-
matorica, mobein sto era se-
manifestar ellas decisiuns
concretas dil parlament.

I l Grischun ei dapli ch’in
spazi perifer, nunrentabel

e miert ellas Alps sco quei che
enonoms radicals pretendan.
La Rumantschia ei dapli
ch’ina minoritad negligibla
che vegn tenida en veta mo
grazia allas subvenziuns sco
quei che certs schurnalists ar-
rogants e garmadis preten-
dan. Il turissem grischun ha
dapli da porscher che skis e
canuns da neiv, la gastrono-
mia dapli che maluns e
capuns. A Flem stat la perife-
ria el center. Ina midada
d’optica saluteivla per quels
che san aunc buca ch’igl ei
exact tuttina lunsch da Flem
a Berna sco da Berna a Flem.

Bainvegni a Flem/Surselva 
Avertura festiva da la sessiun d’atun dal parlament federal extra muros en il Grischun

DA MARTIN CABALZAR

■ En moda festiva e cun buna
luna ha il parlament federal
avert ier suenter mezdi a Flem
la sessiun d’atun. Tant il parsu-
ra dal cussegl naziunal Claude
Janiak sco cusseglier federal
Pascal Couchepin han animà
da sa fatschentar en las proxi-
mas trais emnas pli intensiv
cun ils problems da las minori-
tads e da las regiuns munta-
gnardas e periferas. Suenter
Genevra (1993) e Lugano (2001)
è Flem la terza sessiun «extra mu-
ros» che èn daventadas necessa-
rias pervi da la restauraziun da la
chasa federala. La sessiun cham-
pestra en il Grischun sco sulet
chantun triling da la Svizra saja
cunzunt er ina reverenza a la Sviz-
ra rumantscha. Era sche la no-
ziun rumantscha «Flem» vegnia
strusch pli duvrada a «Flims» sa-
ja Flem in lieu exemplaric per de-
monstrar cun tge numerus pro-
blems il mantegniment dal lin-
guatg e da la diversitad culturala
sajan colliads. Ina na tanschia
betg mo cun declamar la quadri-
linguitad, ins stoppia era laschar
suandar pass concrets per exem-
pel cun la nova lescha da linguas.

Il parsura da la regenza gri-
schuna Claudio Lardi ha en in
pled spirtus ed umoristic accen-
tuà ch’il contact cun la popula-
ziun rumantscha e cun sia lingua
materna vegni a cumprovar che la
quadrilinguitad n’è betg mo in

mitus en Svizra. Ina visita en las
regiuns rumantschas vegnia den-
tant er a cumprovar ch’i na basta
betg mo da chantar qua e là da-
vart la plurilinguitad per la man-

tegnair e promover. La dimora en
il Grischun vegnia plinavant er a
documentar a moda plausibla che
«il Grischun n’è betg in model
ecologic antiquà e ch’il Grischun

n’è betg in desert alpin e ch’el
vegn er mai a esser in tal».  Il pre-
sident communal Thomas Ragett-
li ha beneventà il parlament en
ses vitg e giavischa buna dimora

citond la sentenzia greca ch’il di-
vertiment saja il cundiment da la
lavur.

Cun intginas chanzuns rumantschas ha il Chor viril Ligia Grischa dirigì dal vicedirigent Umberto Camathias marcà preschientscha rumantscha e pro-
curà per ina avertura da la sessiun parlamentara a Flem/Surselva. FOTO G. VENZIN

Blocher: Nus vulain 
cumbatter l’abus

■ (anr/ld) Ils 24 da settember
prenda il pievel posiziun davart la
revisiun da la lescha federala are-
guard las persunas estras e la mi-
dada da la lescha d’asil. Las dis-
cussiuns surlonder èn stadas fitg
animadas, engaschadas, dentant
era fitg cuntraversas. Princi-
palmain la revisiun da la lescha
d’asil ha dà da discurrer. En il
center da la problematica è la ten-
siun tranter il mantegnair la tra-
diziun umanitara da la Svizra ed
il cumbat cunter l’abus. Ina gron-
da part dals requirents d’asil vegn
en Svizra per motivs economics e
sto puspè bandunar la Svizra. Il
cumbat cunter l’abus è ina da las
finamiras centralas da la nova le-
scha d’asil, ma tgi ch’è vaira-
maian persequità survegn era en
l’avegnir asil, punctuescha cusse-
glier federal Christoph Blocher en
ina intervista cun l’Agentura da
novitads rumantscha.

In niev carburont
pil Grischun?

■ (sib) A Cuera ha il menaschi
per l’infrastructura dil marcau
(IBC) aviert avon duas jamnas
igl emprem tancadi da gas natu-
ral dil Grischun. Igl ei il 70avel
tancadi da quei gener en Svizra.
Ferton ch’ei dat aunc strusch au-
tos cun quei carburont el Gri-
schun sederasa il gas natural pli e
pli ella Bassa. Aschia dat ei era  adi-
na dapli fatschentas da bus locals
e regiunals che cumpran bus cun
motor da gas natural enstagl die-
sel. Ch’il gas natural contonschi a
liunga vesta igl entir cantun Gri-
schun ei plitost buca da quintar.
Quei gnanc pervia dil motiv ch’ils
motors da gas natural ein memia
fleivels per vias da muntogna, sco
quei ch’ins ha constatau el Princi-
padi da Liechtenstein, mobein pli-
tost per motivs economics.

L’IBC ha introduciu igl emprem tancadi da gas natural a Cuera. Vegn in tal
tancadi in di tochen ellas regiuns periferas dil Grischun? FOTO S. BUNDI

Trais ulteriuras 
baras en il Viamala

■ (pocha) Il grev accident en il
tunnel Viamala da sonda passa-
da ha chaschunà en tut nov
morts. Las retschertgas deta-
gliadas dal servetsch scientific
da la polizia da la citad da Tu-
ritg e dal servetsch da tecnica
criminala da la polizia chantu-
nala dal Grischun han cumpro-
và ch’i veva quatter persunas en
l’auto brischà dal tut. Enfin uss
vev’ins supponì ch’el eria occu-
pà mo cun duas persunas. L’um
grevblessà ch’era vegnì trans-
portà en l’ospital a Turitg è en-
tant medemamain mort. Sia
identità n’ha anc adina betg pu-
dì vegnir eruida. 

berivo
Textfeld
 

berivo
Textfeld
La Quotidiana 19-09-2006, p. 01




